
				এই পাতাটির মুদ্রণ সংশোধন করা প্রয়োজন। 
কলম্বাস
সেই সকল পৰ্য্যালোচনা করিয়া, ইহঁার মনে উদয় হইল যে, আটলাণ্টিক মহাসাগরের অপর পারে, মহাদেশ আছে। সেই বিষয় ইনি মত অনুসন্ধান করিতে লাগিলেন, ততই ইহঁার মনে তদ্বিষয়ে দৃঢ় প্রতীতি জন্মিতে লাগিল ।
রাজার সাহায্য ব্যতিরেকে সে ব্যয়সাধ্য কার্য্যে হস্তক্ষেপ করা অসম্ভব মনে করিয়া, কলম্বাস রাজসাহায্যপ্রার্থী হইলেন। জেনোয়া, পট গেল, ও ইংলণ্ডে সাহায্য প্রাপ্ত না হইয়া, ইনি একরূপ হতাশ হইলেন। পরিশেষে স্পেন দেশের রাজার নিকট উপনীত হইলে, ইহঁাকে তিনি সাহায্য করিতে প্রতিশ্রত হইলেন। অতঃপর নাবিক সহিত তিনখানি জাহাজ ইহার আজ্ঞাধীনে ন্যস্ত হইল।
১৪৯৩ খৃষ্টাব্দে কলম্বাস, মহাসমুদ্রে ভাসিলেন। পথে বিবিধ বিঘ্ন বাধা অতিক্রম করিয়া, ইনি আটলাণ্টিক মহাসাগরের অপর পারে উপস্থিত হইয়া, সালভেডর এবং হেট দ্বীপ আবিষ্কার করিলেন ।
অতঃপর স্পেনে প্রত্যাগমন
করিয়া, কলম্বাস সৰ্ব্বজনকর্তৃক অতি
সাদরে অভ্যর্থিত হইলেন। দ্বিতীয় এবং তৃতীয় বারগমন পূর্বক, আরও কয়েকটী দ্বীপ আবিষ্কার করেন ।
ইহার সৌভাগ্যদর্শনে, স্পেনদেশের
s \D ی\D I
ক্লাহব
লোকেরা ইহঁার প্রতি ঈর্ষান্বিত হইয়া, ইহঁাকে সময়ে সময়ে অনেক লাঞ্ছনা দিয়াছিল। ইহঁার যশোরাশি চতুর্দিকে প্রচারিত হইলে, ইনি সকলের শ্রদ্ধ"র পাত্র হইয়৷ উঠেন। ১৫০৯ খৃষ্টাব্দে এই মহাত্মা মানবলীলা সম্বরণ করেন ।
ক্লাইব-ভারতে ব্রিটিশরাজ্য স্থাপ
য়িতা। ইনি ১৭২৬ খৃষ্টাবে ইংলণ্ডে জন্মগ্রহণ করেন। বাল্যে বিদ্যালয়ে প্রেরিত হইয়া, ইনি পাঠোন্নতি করিতে অসমর্থ হন। কিন্তু সাহসিক কার্য্যে গ্রাম্য বালকদিগের মধ্যে শ্রেষ্ঠস্থান অধিকার করিয়াছিলেন । কোনরূপ উন্নতির আশা না খাকায়, ইনি পিতৃকর্তৃক মান্দ্রাজে কোম্পানির অধীন লেখকের কার্য্যে প্রেরিত হইলেন। এ দেশের জলবায়ু সহ না হওয়ায়, ইনি দেশে ফিরিয়! যাইতে ইচ্ছুক হইয়া, পিতার নিকট পত্র লিখিলে, তিনি তাহাতে অসম্মত হন। অতঃপর ইনি স্বীয় জীবননাশের চেষ্টায় বিফলমনোরথ হইয়া আশ্চৰ্য্যান্বিত হইলেন । ইনি মনে করিলেন যে, ইহঁার দ্বারা
কোন মহৎ কাৰ্য্য সাধন হইবে বালয়া, জীবননাশ হইল না।
লেখকের কার্য্য ভাল না লাগায়, ক্লাইব ১৭৭৪ খৃষ্টাব্দে সৈনিকের কার্য্যে নিযুক্ত হইলেন। এই

